
Qikiqtani Itquumanikkut Tungavik Ikayuqtiit 

ikayuutikhat atuqpaliagiangani havaktauhimayut 

Nunavunmi ilihaidjutit 

Iqaluit, Nunavut (Hikutirvia 2, 2023) – Nunavut Kavamangat (GN) Havagviat 

Ilinniaqtuliqijikkut havaqatigiliqtait ukuat Qikiqtani Inuit Katimajiit (QIA) piliurlutik 

ukiuqaqtunik ihuaqtunik ilihautikhanik atuqtakhanik ilaupkaidjutikhanik uttuqqait 

atuqtakhanik taffumanga Qikiqtani Itquumanikkut Nutaanguqtiriniqlu Katimajiit (QTC) 

unniudjutit.  

QIA-kut Havakviuyuqlu Ilihaqtuliqiyinit sainiqhimayut Naunaitkutmik Qauyimayauyumik 

ilitaqhijutimik tamainit iniqtigakhanik ilitquhiqmi takuukhauyunik ilihaqniqmik, 

ihumagivlugit Inuit uqauhiinik ilihaqnigani. 

Havaqatigiikhutik havaqatigiiktut piqaqtut ilihaijinik havaktiniklu tamangnit QIA-kunit 

ukuallu Havagviat Ilinniaqtuliqijikkut piliurniaqtut ilihaudjilutik maliktakhanik, 

pidjutikhainnik atuqtakhanik, imaalu ilihaqtut titirauhiinnik. Tapkuat hunat atuqtaujut 

tamaitnut puqtuniini ilhaqtunun. Tamna ihumagiyauluaqhimayuq tuniyaangat 

hanaqidjutikharnik taima ilihaiyaangat nutaqqanun talvuuna ingilraarnitangnik 

hulilukaaktunik ihumaliurutikharniklu ayungnautiqaqtunik Inuit talvani Qikiqtani 

avikturviangani.   

"Una akhurnaqtuq havaaqhaq aulayut havakviptingnun havakhimayut Nunavunmi 

ilihairutikharnik pivalliadjutikharnik upalungairutikharnik, unalu atuqtakharnik talvanga 

Qikiqtani Itquumanikkut Palihimat Katimayiit Kinguliuyuq Ilitugidjutikhaq," uqallaktuq 

Ministauyuq Ilinniaqtuliqiyitkut Pamela Hakongak Gross. "Pinahuarumayavut Inuit 

ilitquhiinik, uqauhiq, ilitquhiingit tungaviuyut ilihaqnikut havaani nutaqanut 

Puqtuniqaqtunun 1-mit 12-mut Qikiqtani." 

Titiraqhimayut havaktauhimayut haffumuuna havaaghamun atuqtauniaqtuq 

ikayuutighaq ihuaqhiyuumiqlugulu inungnun ilihaidjutit, Inuktut Uvalu Qablunaatut 

uqauhiit, uvalu aaniaqtailinikkut uvalu inuuhiqattiangnikkut. Aallat ilihaqtakhat 

ikajuutauniaqtut taffumanga iliharnikkut uuktuutikhanut.  

"Tamna iluaniitun ikayuutikharniklu ilihairutikhangit aulatitivakhimayut ukiuqaqtunik 

ilihaqtuniklu ihuaqtunik Nunavunmi ilihaqtunik.  Quviahuktugut tautugianganik QTCkut 

kinguliuyuq ilitugidjutikhaq atuqtakharniklu ilitugidjutikharnik aulatitiyaangatlu, 

nigiukhimayungalu tautugianganik iniqtiqhimayunik hunavalungnik ilihaiyunik 

Nunavunmi iliharviini." uqallaktuq Angiyuqaak QIA Olayuk Akesuk 

Una amigaittuni-ukiuni havaktakhami paannagiiklugitlu niriuktaujuq piliuriami 

amigaittunik ihuaqtunik atuqtakhanik iluaniittuniklu, ilaliutiniaqtuq nakuujunik Nunavutip 

iliharnikkut pidjutiinnun iliharnikkullu inirutinik tamaani nunaptikni. 

